
Art. 5. In quo, juxta S. Thomam, consistat præmotio physica, & qui sint
ejus effectus.

	Resp. 1. Juxta S. Thomam, id, quo Deus physicè præmovet causas omnes ad agendum, est ens quoddam causas omnes ad agendum, est ens quoddam diminutum, imperfectum & transiens, quod Deus producit in creatura independenter ab ea, secundùm modum & conditionem ejus.

	Resp. 2. Entis illius incompleti, quo Deus, juxta S. Thomam, physicè præmovet causas necessarias ad agendum, effectus est, complere antecedentem ad unum determinationem, & agendi necessitatem, quam habent causæ necessariæ.

	Resp. 3. Entis illius incompleti, quo Deus, juxta S. Thomam, physicè præmovet causas liberas ad agendum, effectus est complere activam indifferentiam quam habent ad opposita.

